
K.DH.SH.II.nr.1102/22 

 

GJYKATA KOMERCIALE E KOSOVËS-Dhoma e Shkallës së Dytë, në kolegjin e përbërë 

nga gjyqtarët Franciska Zhitija Ymeri, kryetare e kolegjit, Saranda Bogaj Sheremeti dhe Faton 

Bajrami, anëtar të kolegjit, në konfliktin administrativ sipas padisë së paditësit NTP “Adi-Te-

Construction” me seli në fshatin Carrallukë-Istog, të cilin sipas autorizimit e përfaqëson V.G.S., 

avokate në Pejë, kundër të paditurës Administrata Tatimore e Kosovës në Prishtinë, me bazë 

juridike, anulim vendimi, duke vendosur lidhur me ankesën e paditësit, ushtruar kundër 

Aktgjykimit të Gjykatës Themelore në Prishtinë-Departamenti për Çështje Administrative, 

Divizioni Fiskal, A.nr.2777/19, të datës 17.11.2021, në seancën e kolegjit të mbajtur me datë 

15.12.2023, merr këtë:  

 

 

A  K  T  G J  Y  K  I  M 

 

  

Refuzohet si e pa bazuar ankesa e paditësit, NTP “Adi-Te-Construction” me seli në fshatin 

Carrallukë-Istog, e datës 04.02.2022, ndërsa Aktgjykimi i Gjykatës Themelore në Prishtinë - 

Departamenti për Çështje Administrative-Divizioni Fiskal, A.nr.2777/19, të datës 17.11.2021, 

Vërtetohet.   

  

  

A  r  s  y  e  t  i  m  i 

Me aktgjykimin e ankimuar të Gjykatës së shkallës së parë, është refuzuar si e pa bazuar 

kërkesëpadia e paditësit, NTP “Adi-Te-Construction” me seli në fshatin Carrallukë-Istog, të 

cilin sipas autorizimit e përfaqëson V.G.S., avokate në Pejë. Ndërsa mbetet në fuqi aktvendimi 

nr.434/2019 i datës 23.10.2019 i Administratës Tatimore të Kosovës me seli në Prishtinë.  

    

Kundër këtij aktgjykimi, në afat ligjor ankesë ka ushtruar paditësi përmes të autorizuarës së saj, 

për shkak të shkeljeve esenciale të dispozitave të ligjit për konfliktitn administrativ, me 

propozim që Dhoma e Shkallës së Dytë, ta anuloj si të pa bazuar vendimin nr.434/19 të datës 

23.10.2019 të ATK-së dhe ta kthej edhe njëherë çështjen në rivlerësim dhe ri kontroll tek e 

paditura ashtu siç është sygjeruar edhe më herët me aktgjykimin A.nr. 256/16 dhe ta detyroj të 

paditurën që të ftoi paditësin në seancën dëgjimore të ri kontrollit sepse konsiderojmë se edhe 

me vendimin 434/19 borxhi dhe gjendja e paditësit si tatimpagues mbetet i njëjti me atë të 

vendimit nr.419/15 dhe as nuk ka fare ndryshim të gjendjes tatimore dhe e njëjta nuk e ka arritur 

afektin tatimor në zbritjen e obligimit. 

  

Gjykata Komerciale-Dhoma e Shkallës së Dytë, vlerësoi ligjshmërinë e Aktgjykimit të ankimuar 

si në vështrim të nenit 49 të LKA-së, nenit 81.h, të Ligjit, nr.04/L-102, për Ndryshimet dhe 

Plotësimet e Ligjit për Administratën Tatimore dhe Procedurën nr.03/L-222, dhe nenit 194 i 

LPK-së, (ligj i zbatueshëm sipas nenit 63 të LKA-së), në drejtim të theksimeve në ankesë dhe 

pas shqyrtimit edhe të shkresave tjera të lëndës gjen se:  

  

Ankesa është e pabazuar.  

  

Nga shkresat e lëndës rezulton se e paditura me vendimin nr.434/2019 të datës 23.10.2019, në 

pikën I të dispozitivit është refuzuar si e pa bazë ankesa nr.434/2019 e datës 13.09.2019 e 

subjektit tatimor në ri procedurë-NTP “Adi-Te-Construction” me NRF: 600644399 me pronar 

A.S., me seli fshati Carralluk-Komuna Istog sipas aktgjykimit A.nr.256/2016 datë 10.09.2019 

të Gjykatës Themelore-Departamenti për Çështje Administrative- Divizioni Fiskal. Nën pikën 

II. Mbetet në fuqi vendimi nr.419/2015 datë 18.01.2016 i Administratës Tatimore të Kosovës-

Departamentit të Ankesave, si i bazuar. Nën pikën III të dispozitivit, Procedura e ankesës nuk 



    

ndërprenë sanksionet për mos përmbushje dhe interesin për ndonjë lloj tatimi, sipas Ligjit 03/L-

222.   

  

I pakënaqur me vendimin e ATK-së, paditësi ushtron padi në Gjykatën Themelore në Prishtinë, 

në procedurë të konfliktit administrativ. Gjykata e shkallës së parë, pas mbajtjes së shqyrtimit 

kryesor të datës 17.11.2021, dhe administrimit të provave si në procesverbalin e seancës së 

shqyrtimit kryesor, në prani të përfaqësueses të autorizuar të paditësit, e në mungesë të 

përfaqësuesit të paditurës, dhe  vërtetimit të gjendjes faktike gjatë vlerësimit të ligjshmërisë së 

vendimit të organit të paditur, merr aktgjykimin e ankimuar me të cilin e refuzon kërkesëpadinë 

e paditësit si të pa bazuar, ndërsa e lenë në fuqi vendimin e organit të paditur, me arsyetim se 

nga provat e administruara në konflikt administrativ, gjykata konstaton se organi i paditur ATK-

ja ka vepruar drejtë kur ka ngarkuar paditësin me qarkullim pasi që nuk ka arrit të dëshmoj të 

kundërtën e vlerësimit të kontrollit me prova materiale, siç parasheh paragrafi 6 i nenit 19 i Ligjit 

nr.03/L-222. Nuk qëndron pretendimi i paditësit se e paditura në rivendosje nuk i ka përfillë 

rekomandimet e dhëna përmes vendimit A.nr. 256/2016 i datës 10.09.2019, ngase e paditura 

duke vepruar sipas sygjerimeve të kësaj gjykate ka konstatuar se paditësi ka pranuar mallra nga 

Menti Shpk në vlerë prej 6,000.00€ sipas marrëveshjes së kompensimit të datës 27.11.2014, si 

dhe ka pranuar pagesa nga kjo e fundit përmes llogarisë bankare të datës 14.08.2012-BPB në 

vlerë prej 2,000.00€ si dhe pagesa me datën 06.03.2014-PCB në vlerë prej 2,000.00€ e që në 

total janë 10,000.00€, ndërsa të deklaruara kanë qenë vetëm mjetet në vlerë prej 8,500.00€, dhe 

atë me anë të faturave 001/2014 datë 03.03.2014 në shumë prej 3,200.00€ e deklaruar me 

deklaratën e TVSH-së të muajit 03/2014, dhe regjistruar në mënyrë të rregullt në librin e shitjeve 

të  muajit 03/2014 dhe fatura 007/2012 datë 24.06.2012, në shumë prej 5,300.00€ e deklaruar 

me deklaratën e TVSH-së të muajit 06/2012 të cilat janë të pranuara si të bazuara nga ana e të 

paditurës, pra kjo shumë nuk është kontestuese në këtë lëndë të konfliktit administrativ, derisa 

shuma e mbetur prej 1,500.00€ e dalë nga ndryshimi i shumës prej 10,000.00€ dhe 8,500.00€ 

dhe e cila nuk është e mbuluar me faturë shitëse është konstatuar si qarkullim shtesë për 

periudhën kontestuese nga e paditura për këtu paditësin dhe të cilin  konstatim kjo gjykatë e 

pranon dhe vlerëson si të drejtë ngase këtu paditësi nuk ka qenë në gjendje që shumën prej 

1,500.00€ ta dëshmoj as në procedurë administrative pranë të paditurës por as në këtë konflikt 

administrativ. Andaj gjykata konstaton se në këtë çështje administrative, drejtë është vërtetuar 



    

gjendja faktike nga e cila del se nuk është cenuar ligji në dëm të paditësit, andaj pretendimet e 

paditësit nuk i aprovoi sepse i vlerësoj pa ndikim në vërtetimin e një gjendje tjetër faktike nga 

ajo që është vërtetuar nga ana e organit të paditur. Mbi këtë gjendje të fakteve shkresave të 

lëndës dhe administrimit të provave, gjykata konstaton se vendimi nr.434/2019 i datës 

23.10.2019 i Administratës Tatimore të Kosovës në Prishtinë me të cilin është refuzuar ankesa 

e paditësit, është plotësisht i drejtë dhe i bazuar në dispozita ligjore në fuqi. 

  

Qëndrimin juridik të gjykatës së shkallës së parë si të rregullt dhe të bazuar në ligj, në tërësi e 

aprovon edhe kjo gjykatë. Aktgjykimi ankimor nuk është i përfshirë me shkelje qenësore të 

dispozitave të Ligjit për Konflikte Administrative të cilat kolegji i ekzaminon sipas detyrës 

zyrtare si në vështrim të nenit 194 të LPK-së, dhe as me shkelje, sipas pretendimeve në ankesë 

të dispozitave ligjore dhe të Ligjit për ATK. Kolegji vlerëson se gjykata e shkallës së parë ka 

vlerësuar drejtë ligjshmërinë e aktit përfundimtar-vendimit të ankimuar nga paditësi si në 

vështrim të nenit 81G të Ligjit për Ndryshimin dhe Plotësimin e Administratës Tatimore dhe 

Procedurat nr.03/L-222, me të cilin aktvendim në procedurë administrative, e gjithashtu sipas 

aktgjykimit të ankimuar, edhe në procedurë gjyqësore në mënyrë të plotë është vërtetuar gjendja 

faktike e çështjes në shqyrtim, për arsye se tatimpaguesi ka pasur parregullsi në regjistrimet dhe 

librat e biznesit dhe nuk ka deklaruar saktë detyrimin tatimor, andaj si rezultat i kësaj paditësi 

është ngarkuar me qarkullim shtesë në bazë të deklarimeve për periudhat kontestuese, nga 

faturat, pagesat bankare, marrëveshjet për kompensim, llogarit bankare të paditësit me subjektet 

tjera. Paditësi për faturën me nr.121959 e cila nuk është evidentuar në librat e tij të biznesit dhe 

nuk ka deklaruar për qëllime tatimore, ATK e ka trajtuar si qarkullim shtesë dhe kontrolli këtë 

konstatim e ka mbështet në nenin 14,15 dhe 19 të ligjit nr. 03/L-222 për Administratën Tatimore 

dhe Procedurat. Andaj, Dhoma e Shkallës së Dytë vlerëson se gjykata e shkallës së parë drejtë 

ka vepruar kur ka konstatuar se e paditura drejtë ka vepruar kur paditësin e ka ngarkuar me 

qarkullim dhe tatim shtesë, pasi që paditësi nuk ka deklaruar obligimin tatimor të përcaktuar me 

ligj. 

  

Nga tërë kjo që u cekë më lartë dhe mbi këtë gjendje faktike, kjo gjykatë konsideron se gjendja 

faktike është vërtetuar drejtë dhe në mënyrë të plotë, ngase nuk është cenuar ligji në dëm të 

paditësit. Prandaj, pretendimet ankimore në ankesë se gjykata e shkallës së parë gabimisht ka 



    

aplikuar edhe të drejtën materiale në dëm të paditësit, ky kolegj nuk i aprovoi, sepse vlerësoi se 

te njëjtat janë të paqëndrueshme dhe të pa bazuara për tu aprovuar ankesa, dhe se janë të pa 

ndikim në vërtetimin e një gjendje tjetër faktike nga ajo e vërtetuar edhe nga gjykata e shkallës 

së parë. Sepse, aktgjykimi i ankimuar i gjykatës së shkallës së parë, është i qartë dhe i 

kuptueshëm si dhe përmban arsye të mjaftueshme për faktet vendimtare, të cilat i pranon edhe 

kjo gjykatë, andaj, ankesa e paditësit u refuzua si e pa bazuar, ndërsa aktgjykimi i ankimuar u 

vërtetua si i drejtë dhe i ligjshëm. Duke marrë parasysh se gjykata e shkallës së parë, në mënyrë 

të drejtë ka zbatuar dispozitat procedurale dhe materiale, me rastin e refuzimit të kërkesëpadisë 

së paditësit, e pasi që me pretendimet tjera ankimore të përsëritura, të njëpasnjëshme, një 

aktgjykim i tillë nuk mund të vihet në pyetje, ankesa e paditësit u refuzua si e pa bazuar, ndërsa 

aktgjykimi i ankimuar u vërtetua si i drejtë dhe i ligjshëm.   

  

Mbi këtë bazë e në mbështetje të nenit 49 të LKA-së, lidhur me nenin 200 të LPK-së, të 

aplikueshëm sipas nenit 63 të LKA-së, u vendos si në dispozitiv të këtij aktgjykimi.  

  

  

GJYKATA KOMERCIALE E KOSOVËS-Dhoma e Shkallës së Dytë 

K.DH.SH.II.nr.1102/22, me datë 15.12.2023                                                                                                                      

                                                                                                                 Kryetare e kolegjit,  

                                        Franciska Zhitija Ymeri 


